ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

444. fundur byggðarráðs Húnaþings vestra, haldinn mánudaginn 19. júní 2006 kl. 10:00 á skrifstofu sveitarstjóra.

Dagskrá:

1. Kosning formanns og varaformanns byggðarráðs.

2. Viðræður við forstöðumann tæknideildar og verkstjóra áhaldahúss.

3. Viðræður við Henrikke Wappler, félagsmálastjóra.

4. Bréf Henrike Wappler, f.h. jafnréttisnefndar.

5. 2. dagskrárliður 437. fundar byggðarráðs og breytingartillaga Odds Sigurðarsonar við þann dagskrárlið.

6. Aðalfundarboð Grettistaks ses.

7. Bréf Hreins Halldórssonar.

8. Upplýsingar um aðsókn að Íþróttamiðstöð Húnaþings vestra.

9. Opnun Selaseturs Íslands ehf.

10. Ársreikningur Heilbrigðiseftirlits Norðurlands vestra.

11. Leiguíbúðir að Garðavegi 18-20.

12. Boðun 20. landsþings Sambands íslenskra sveitarfélaga.

13. Málefni Laugarbakkaskóla.

Afgreiðslur:

1. Fram kom tillaga um að Guðný Helga Björnsdóttir verði formaður byggðarráðs og Elín R. Líndal verði varaformaður byggðarráðs. Samþykkt með tveimur atkvæðum.
2. Til viðræðna við byggðarráð eru mættir forstöðumaður tæknideildar og verkstjóri áhaldahúss. Rætt um framkvæmdir við vatnsveitu, fráveitu og útrás frá Höfðabraut. Farið yfir ýmiss verkefni m.a. lýsingu heimreiða í dreifbýli, merkingu lögbýla, gerð útboðsgagna v/ viðbyggingar leikskóla, endurskoðun deiliskipulags í Kirkjuhvammi, dýpkun smábátahafnar, viðhald gatna, hraðahindranir á Laugarbakka o.fl.
3. Henrikke Wappler, félagsmálastjóri er mætt til fundarins. Greindi hún frá viðræðum sínum með foreldrum barna í Víðidal um dagvistun í dreifbýli. Á þeim fundi komu m.a. fram óskir um dagvistun 9 mánuði ársins allt að 5 daga vikunnar og að dagvistunin verði í Félagsheimilinu Víðihlíð undir faglegri stjórn leikskólans. Byggðarráð samþykkir að fela tæknideild að meta kostnað við að koma upp leikskóladeild í Félagsheimilinu Víðihlíð og félagsmálastjóra að meta kostnað við starfsmannahald og annan rekstur.
4. Fram lagt bréf Henrikke Wappler, félagsmálastjóra f.h. jafnréttisnefndar. Í bréfinu er hvatt til þess að við kjör í nefndir, ráð og stjórnir á vegum sveitarfélagsins verði leitast við að staða kynjanna sé jöfn.
5. 2. dagskrárliður 437. fundar byggðarráðs og breytingartillaga Odds Sigurðarsonar við þann dagskrárlið. Afgreiðslu frestað.
6. Fram lagt aðalfundarboð Grettistaks ses. Aðalfundurinn verður haldinn í Hamarsbúð föstudaginn 30. júní nk. kl 11:00. Samþykkt að sveitarstjóri fari með atkvæði Húnaþings vestra á fundinum. Samþykkt að tilnefna Guðnýju Helgu Björnsdóttur í stjórn Grettistaks ses. og Gudrunu Kloes til vara.
7. Bréf Hreins Halldórssonar lagt fram. Í bréfinu skorar Hreinn á sveitarstjórn að láta hreinsa fjöruna neðan gamla sláturhúss KVH. Samþykkt að fela tæknideild að leita tilboða í umrædda hreinsun.
8. Til kynningar lagðar fram upplýsingar um aðsókn að Íþróttamiðstöð Húnaþings vestra. Um er að ræða samanburð á aðsókn árin 2003-2006.

9. Fram lögð tilkynning um opnun Selaseturs Íslands. Opnunin verður með viðhöfn 25. júní nk. kl. 14:00-16:00.
10. Til kynningar lagður fram ársreikningur Heilbrigðiseftirlits Norðurlands vestra.

11. Hulda Signý Jóhannesdóttir og Elín Íris Jónasdóttir hafa óskað eftir því að fá leigðar áfram íbúðir að Garðavegi 18 og 20. Byggðarráð samþykkir að leigja Huldu Signýju Jóhannesdóttur íbúð að Garðavegi 18 neðri hæð og Elínu Írisi Jónasdóttur íbúð að Garðavegi 20 neðri hæð. Umræddar íbúðir eru leigðar til eins árs frá og með 1. ágúst nk. Að fenginni umsögn félagsmálastjóra samþykkir byggðarráð að leigja Benedikt Sigfússyni íbúð að Garðavegi 20 efri hæð frá og með 1. ágúst nk.

12. Til kynningar lögð fram boðun 20. landsþings Sambands íslenskra sveitarfélaga lögð fram. Landsþingið verður haldið á Akureyri 27.-29. september nk.
13. Málefni Laugarbakkaskóla. Formaður byggðarráðs og sveitarstjóri greindu frá viðræðum sínum við fulltrúa Menntamálaráðuneytisins um eignaskiptingu á fasteignum Laugarbakkaskóla. Byggðarráð samþykkir að fela sveitarstjóra að undirbúa gerð auglýsingar um sölu húsnæðis Laugarbakkaskóla í samráði við fjármálaráðuneytið. Stefán Böðvarsson situr hjá við afgreiðsluna.
Fundargerð upplesin og samþykkt.

Fundi slitið kl. 13:30.
Skúli Þórðarson(sign.),


Guðný Helga Björnsdóttir(sign.),

Stefán Böðvarsson(sign.),


Elín R. Líndal(sign.),

Oddur Sigurðarson(sign.).
